
Mae budd cyhoeddus cydnabyddedig  mewn bod yn agored  ynglŷn â 
defnydd adnoddau cyhoeddus a materion ariannol cysylltiedig.   
Cydnabyddir fodd bynnag fod adegau, er gwarchod buddiannau ariannol 
awdurdod cyhoeddus fod angen trafod gwybodaeth fasnachol heb ei 
gyhoeddi.  Byddai cyhoeddi gwybodaeth ynglŷn â bwriadau buddsoddi a 
phenderfyniadau am ddewis cwmnïau buddsoddi yn gallu effeithio yn 
niweidiol ar weithgareddau masnachol sensitif. Byddai hyn yn groes i’r budd 



cyhoeddus ehangach o sicrhau gwerth am arian a’r allbwn cyfansawdd 
gorau . Am y rhesymau yma y mater yn gaeedig er y budd cyhoeddus.

PARTNERIAETH PENSIWN CYMRU

PWYLLGOR PENSIYNAU 15.03.2018

Yn bresennol: Y Cynghorwyr: Stephen Churchman (Cadeirydd), David Cowans (Cyngor 
Bwrdeistref Conwy), John Griffith (Cyngor Môn), Peredur Jenkins, John Brynmor Hughes, Aled 
Wyn Jones, John Pughe Roberts a Hywel Eifion Jones (Bwrdd Pensiynau - Arsylwi)  

Swyddogion:- Dafydd Edwards (Pennaeth Cyllid), Caroline Roberts (Rheolwr Buddsoddi ) a 
Lowri Haf Evans (Swyddog Cefnogi Aelodau)

1. YMDDIHEURIADAU

Derbyniwyd ymddiheuriadau gan y Cynghorwyr Simon Glyn a Peter Read

2. DATGAN BUDDIANT PERSONOL

Dim i’w nodi

3. MATERION BRYS

Dim i’w nodi

4. COFNODION

Llofnododd y Cadeirydd gofnodion cyfarfod o’r pwyllgor hwn a gynhaliwyd ar yr 18fed o 
Ionawr 2018 fel rhai cywir. 

5. DATGANIAD STRATEGAETH RHEOLI’R TRYSORLYS A STRATEGAETH 
FUDDSODDI FLYNYDDOL AR GYFER 2018/19

Yn unol â Chyfarwyddyd Statudol Llywodraeth Cynulliad Cymru ar Fuddsoddiadau 
Llywodraeth Leol, mae’n ofynnol i’r Cyngor, fel rhan o’i swyddogaeth wrth reoli’r trysorlys, 
i baratoi Strategaeth Fuddsoddi Flynyddol. Fel ymarfer da, ystyriwyd y dylai Cronfa 
Bensiwn Gwynedd (y “Gronfa”) fabwysiadu Datganiad Strategaeth Rheoli’r Trysorlys 
(DSRhT) Cyngor Gwynedd am 2018/19, fel ei addaswyd i bwrpas y Gronfa Bensiwn. 
Cafodd DSRhT Cyngor Gwynedd am 2018/19 ei gymeradwyo gan y Cyngor llawn ar 8 
Mawrth 2018.

Yn ychwanegol, gofynnwyd i’r Pwyllgor Pensiynau wneud cais i’r Cyngor, i ganiatáu i 
arian dros ben y Gronfa Bensiwn barhau i gael ei gronni gyda llif arian cyffredinol yr 
Awdurdod o’r 1af o Ebrill ymlaen. Eglurwyd bod cronni'r llif arian yn denu llog uwch ac yn 
isafu costau bancio.

Amlygwyd bod yr arian yma yn cael ei fuddsoddi gyda gwrthbartion yn unol â’r DSRhT er 
mwyn uchafu dychweliadau. Tynnwyd sylw at y prif amcanion gan amlygu bod Cod 
CIPFA a Chanllaw LlC yn ei gwneud yn ofynnol i’r Awdurdod fuddsoddi ei gronfeydd yn 
ddarbodus, gan roi ystyriaeth i ddiogelwch a hylifedd ei fuddsoddiadau cyn ceisio’r 
gyfradd enillion uchaf, neu’r cynnyrch uchaf. 

Nodwyd bod cyfraddau llog bellach yn isel iawn ac felly dulliau creadigol eraill o fuddsoddi 
yn cael eu hystyried. Cadarnhawyd hefyd mai cadw'r Gronfa yn saff a gwarchod yr arian 
yw’r flaenoriaeth ac nid cymryd risg.

Cynigiwyd ac eiliwyd i dderbyn yr argymhellion.

Tud. 5

Awgrymodd un aelod yr angen am ddatganiad gan y Swyddog Monitro ar ddechrau’r 
adroddiad yn mynegi bod y trefniant yn gyfreithiol gywir ac eglurhad ar sut mae’r broses 
yn cael ei rheoli. 

PENDERFYNWYD

Cymeradwyo’r Datganiad Strategaeth Rheoli’r Trysorlys a’r Strategaeth Buddsoddi 
Flynyddol am 2018/19, fel ei addaswyd i bwrpas y Gronfa Bensiwn.

  
- Gofyn i’r Cyngor ganiatáu i arian dros ben y Gronfa Bensiwn barhau i gael ei 

gronni gyda llif-arian cyffredinol y Cyngor o 1 Ebrill 2018 ymlaen.  

6. BUDDSODDI A LLYWODRAETHU CYFRIFOL

Yn dilyn sesiwn hyfforddiant a gynhaliwyd ar y cyd ag aelodau’r Bwrdd ar 18.1.2018, 
adroddwyd bod Paul Potter o Hymans wedi paratoi adroddiad oedd yn amlinellu 
egwyddorion buddsoddi cytunedig aelodau a swyddogion Gwynedd ar sail ymatebion i 
holiadur a gwblhawyd ar gyfer y sesiwn. Nodwyd fod yr adroddiad hwnnw, ‘Cytuno 
Credau Buddsoddi Cyfrifol’ wedi’i drafod yn y Panel Buddsoddi a gynhaliwyd ar yr 28ain o 
Chwefror, a chyflwynwyd prif ystyriaethau'r Panel i’r Pwyllgor er mwyn cymeradwyo’r 
egwyddorion.

Y cam nesaf fydd cyflwyno’r egwyddorion a restrwyd i’r Bwrdd Pensiwn (12.4.18) i’w 
graffu. Os bydd y Bwrdd yn gytûn bydd modd ymgorffori’r egwyddorion fel rhan 
swyddogol o Ddatganiad Strategaeth Buddsoddi’r Gronfa. 

Mewn ymateb i’r adroddiad, amlygwyd bod derbyn yr egwyddorion yn amserol  yng nghyd 
– destun Partneriaeth Pensiwn Cymru. Bydd gan Wynedd farn glir am eu hegwyddorion 
buddsoddi. 

Croesawyd yr egwyddor o edrych i fuddsoddi mewn asedau cynaliadwy, gan gynnwys 
buddsoddi o fewn ardal Cymru pan fydd  ‘buddiannau anariannol’ yn deillio o hynny. 
Ategwyd bydd y Gronfa yn ystyried buddsoddi mewn asedau Cymru pan fydd y meini 
prawf yn caniatáu hynny. Sicrhau'r enillion gorau fydd prif flaenoriaeth y Gronfa.

Mewn ymateb i sylw ynglŷn â geiriad egwyddorion 2.1 a 2.2 a’r awgrym bod y 
datganiadau yn gwrth-ddweud ei gilydd, nodwyd yr angen i ystyried yr egwyddorion yn eu 
cyd-destun llawn, heb dorri'r brawddegau i fyny a chanolbwyntio ar eiriau unigol.

Eglurodd y Pennaeth Cyllid fod dehongliad cyfreithiol y “SAB” o’r “dyletswydd ymddiriedol” 
wedi’i gylchredeg i aelodau’r Pwyllgor cyn cyfarfod y Panel Buddsoddi.

PENDERFYNWYD mabwysiadu'r egwyddorion sylfaenol ynghylch buddsoddi 
cyfrifol fel bod modd eu cynnwys yn Natganiad Strategaeth Buddsoddi’r Gronfa.

 2.1 Yn unol â dyletswydd ymddiriedol y Pwyllgor, dylai ystyriaethau ariannol 
gario mwy o bwysau nac ystyriaethau anariannol wrth wneud 
penderfyniadau buddsoddi, er gall faterion amgylcheddol, cymdeithasol a 
llywodraethu (‘ESG’) gael effaith materol ar risg a dychweliadau. Felly, 
dylai ffactorau ‘ESG’ gael eu mewnblannu yn y prosesau buddsoddi a 
phrosesau penderfynu’r rheolwyr penodwyd gan y Gronfa.

2.2 Bydd Pwyllgor y Gronfa yn edrych i fuddsoddi mewn asedau cynaliadwy, 
gan gynnwys buddsoddi o fewn ardal Cymru pan fydd buddiannau 

Tud. 6

anariannol yn gallu deillio o hynny, yn amodol ar fodloni gofynion y 
ddyletswydd ymddiriedol.

2.3 Mae’r Pwyllgor yn cydnabod bod ganddynt ddyletswydd i fod yn 
fuddsoddwr cyfrifol. Disgwylir y bydd ymgysylltu gyda chwmnïau, yn 
hytrach na pheidio buddsoddi, yn fwy effeithiol i newid ymddygiad 
corfforaethol a lleihau risg. Lle’n bosib, mae gweithrediad cydweithredol 
yn cynnig y ffordd fwyaf llwyddiannus er mwyn dylanwadu ar allbynnau.

2.4 Fel buddsoddwr hirdymor, mae’r Gronfa yn agored i risgiau systemig 
megis  newid yn yr hinsawdd a’r disgwyliad i drawsnewid i economi 
carbon-isel.  Gellir gwella deilliannau ariannol wrth reoli pa mor 
agored i risgiau o’r fath y mae’r Gronfa.

2.5 Gellid gwella dealltwriaeth rhanddeiliad a gwella deilliannau trwy ddatgelu 
ar hyd pob cam o’r gadwyn ychwanegu gwerth.

Dechreuodd y cyfarfod am 2:00pm a daeth i ben 2:30pm

Tud. 7

DYDDIAD 19 MEHEFIN 2018

TEITL PRESENOLDEB MEWN CYNADLEDDAU

PWRPAS DEWIS CYNRYCHIOLWYR I FYNYCHU CYNADLEDDAU

AWDUR DAFYDD L EDWARDS, PENNAETH CYLLID

1. CYFLWYNIAD

1.1 Mae’r eitem hon gerbron er mwyn hysbysu’r aelodau am gynadleddau 
perthnasol a phenderfynu pwy i fynychu ar ran Cronfa Gwynedd.

1.2 Mae’r Cyngor yn anfon cynrychiolwyr ar sail rota i nifer o gynadleddau yn ystod y 
flwyddyn er mwyn cynnal a gwella sgiliau a gwybodaeth aelodau a swyddogion.

2. DIGWYDDIADAU “ARFEROL”

Mae’r 3 gynhadledd “arferol” blynyddol canlynol wedi’u trefnu ar gyfer 2018/19 -

2.1 Seminar Buddsoddi’r LGC, sy’n cael ei gynnal yn y Celtic Manor Resort, 
Casnewydd ar 5-7 Medi 2018 (Atodiad 1),

2.2 Cynhadledd Flynyddol y ‘Local Authority Pension Fund Forum’ (LAPFF), sy’n cael 
ei gynnal yn Bournemouth ar 5-7 Rhagfyr 2018 yn yr Hilton, Bournemouth (yn 
wahanol i’r lleoliad arferol o’r Bournemouth Marriott) (Atodiad 2) - noder bod y 
Cyngor Llawn yn cyfarfod ar 6 Rhagfyr 2018, a

2.3 Cynhadledd Llywodraethu’r CPLlL, Cynhadledd “Ymddiriedolwyr” gynt, sy’n cael 
ei gynnal yn y Double Tree by Hilton Hotel, yng nghanol ddinas Bryste, ar 17-18 
Ionawr 2019 (Atodiad 3, eitem 9-12).

3. PRESENOLDEB

3.1 Fel arfer, mae’r Pennaeth Cyllid neu’r Rheolwr Buddsoddi yn mynychu Seminar 
Buddsoddi’r LGC, gyda dau aelod o’r Pwyllgor Pensiynau ar sail rota.

3.2 Eto, fel arfer, y Pennaeth Cyllid neu’r Rheolwr Buddsoddi sy’n mynychu 
Cynhadledd Flynyddol yr ‘LAPFF’, gydag un aelod o’r Pwyllgor Pensiynau (fel arfer 
y Cadeirydd) ac un aelod o’r Bwrdd Pensiwn.

Tud. 8

Eitem 7



3.3 Yn ddiweddar, mae 2 aelod o’r Pwyllgor Pensiynau a 2 aelod o’r Bwrdd Pensiwn, 
ynghyd â swyddog, wedi mynychu Cynhadledd Llywodraethu’r CPLlL.

4. DIGWYDDIAD YCHWANEGOL

4.1 Bydd Russell Investments, sy’n darparu gwasanaethau ymgynghorol i 
Bartneriaeth Pensiwn Cymru, yn cynnal eu ‘Summit’ blynyddol yn County Hall, 
Llundain, ar 14 Tachwedd 2018 (Atodiad 4).  Bydd Russell Investments yn rhannu 
eu persbectif ar lwyddo ymhlith heriau ymddygiadol, economaidd a geo-
wleidyddol sy’n wastad bresennol ac sy’n effeithio ar y portffolios y maent yn 
ymddiried ar y cyd.  

4.2 Mae cyfarfod Panel Buddsoddi Gwynedd wedi’i drefnu yn Llundain ar y diwrnod 
canlynol, a gellid archebu llefydd i 2 aelod ac 1 swyddog.

5. GWERTH Y DIGWYDDIADAU

5.1 Gan fod aelodau’r Pwyllgor Pensiynau yn “ymddiriedolwyr” ar gyfer 
buddsoddiadau gwerth £2bn, mae’n hanfodol fod aelodau yn adeiladu ar ei 
hyfforddiant sylfaenol ac yn sicrhau gwybodaeth gyfredol o’r cyd-destun 
buddsoddi / CPLlL trwy fynychu digwyddiadau addas fel rhain.

6. ARGYMHELLIAD

6.1 Gofynnir i’r Pwyllgor dewis cynrychiolwyr o’r Pwyllgor Pensiynau i fynychu’r 4 
digwyddiad uchod.

Tud. 9

PWYLLGOR: PWYLLGOR PENSIYNAU

DYDDIAD: 19 MEHEFIN 2018

TEITL: DYDDIADAU CYFARFODYDD PENSIYNAU

PWRPAS: GALLUOGI AELODAU I GYNLLUNIO’N BRIODOL

AWDUR: DAFYDD L EDWARDS, PENNAETH CYLLID
___________________________________________________________________

1. CYFLWYNIAD

Mae dyddiadau nifer o gyfarfodydd Pensiynau wedi cael eu gosod am y flwyddyn 
hyd at Mai 2019 yn barod. Mae’r dyddiadau isod er hwylustod.

2. DYDDIADAU’R PWYLLGOR PENSIYNAU

Y Pwyllgor Pensiynau yw’r corff sy’n gwneud penderfyniadau ar gyfer y Gronfa 
Bensiwn. Mae dyddiadau cyfarfodydd ar gyfer gweddill y flwyddyn ddinesig fel a 
ganlyn:

10 Hydref 2018 Cyfarfod Cyffredinol Blynyddol y Gronfa Bensiwn

Mae’r cyfarfod yma am 1:00yp yn Siambr Dafydd Orwig. Mae gwahoddiad i 
gyflogwyr y gronfa anfon cynrychiolwyr i’r cyfarfod hwn.  Cyflwynir Adroddiad 
Blynyddol y Gronfa Bensiwn i’r rhai sydd yn mynychu ac mae’n gyfle iddynt 
wneud sylwadau a gofyn cwestiynau.

Mae gwahoddiad i’r holl aelodau'r Pwyllgor Pensiynau a’r Bwrdd Pensiwn i’r 
Cyfarfod Blynyddol.

Os oes angen i’r Pwyllgor Pensiynau wneud penderfyniad ym mis Hydref, bydd 
cyfarfod Pwyllgor yn cael ei drefnu naill ai cyn neu ar ôl y Cyfarfod Cyffredinol 
Blynyddol.

Mae’r cyfarfodydd rheolaidd o’r Pwyllgor Pensiynau, i ddelio gyda 
phenderfyniadau yn ystod y flwyddyn, wedi’u trefnu fel a ganlyn:

8 Tachwedd 2018

17 Ionawr 2019

14 Mawrth 2019

Mae aelod o’r Bwrdd Pensiwn yn arfer mynychu cyfarfodydd y Pwyllgor 
Pensiynau, fel sylwebydd.

Tud. 19

3. DYDDIADAU’R BWRDD PENSIWN

Cafodd Bwrdd Pensiwn Cronfa Gwynedd ei sefydlu yn 2015, gan gydymffurfio 
gyda gofynion y Llywodraeth. Mae’r Bwrdd yn gyfrifol am drosolwg ar reolaeth 
a gweithrediad y Gronfa Bensiwn. Nid yw’n gwneud penderfyniadau, ond gellir 
gwneud argymhellion ar gyfer gwelliannau. Mae chwe aelod ar y Bwrdd, tri yn 
cynrychioli’r cyflogwyr a thri arall yn cynrychioli’r aelodau. Cafodd eu hapwyntio 
trwy gyfweliad yn unol â threfn sefydlodd y Cyngor llawn.

Fel arfer, mae cyfarfodydd y Bwrdd Pensiwn yn cymryd lle pedair wythnos ar ôl 
cyfarfodydd y Pwyllgor Pensiynau. Mae dyddiadau'r cyfarfodydd am y flwyddyn 
wedi’u trefnu fel a ganlyn:

16 Gorffennaf 2018

13 Rhagfyr 2018

5 Mawrth 2019

11 Ebrill 2019

Mae Cadeirydd y Pwyllgor Pensiynau yn arfer mynychu bob cyfarfod o’r Bwrdd 
Pensiwn, ac yn atebol yno am benderfyniadau’r Pwyllgor.

4. DYDDIADAU’R PANEL BUDDSODDI

Mae aelodau o’r Pwyllgor Pensiynau hefyd yn aelodau o’r Panel Buddsoddi. 
Mae’r Panel yn cyfarfod yn chwarterol i graffu perfformiad buddsoddiadau'r 
Gronfa Bensiwn. Mae hyn yn cynnwys derbyn adroddiadau arbenigol gan reolwyr 
buddsoddi ac ymgynghorydd y Gronfa Bensiwn.  Mae unrhyw argymhellion gan 
y Panel yn cael ei adrodd i’r Pwyllgor Pensiynau ar gyfer gwneud penderfyniad 
ffurfiol.

Mae dyddiadau'r Panel Buddsoddi yn ystod y flwyddyn fel a ganlyn:

13 Medi 2018 (swyddfeydd BlackRock, Llundain - teithio 12 Medi)

15 Tachwedd 2018 (swyddfeydd UBS, Llundain - teithio 14 Tachwedd)

Chwefror 2019 dyddiad i’w drefnu (Caernarfon)

Mai 2019 dyddiad i’w drefnu (Caernarfon)

Tud. 20



5. DYDDIADAU CYDBWYLLGOR PARTNERIAETH PENSIWN CYMRU

Mae aelodaeth y Cydbwyllgor sydd wedi’i sefydlu er mwyn llywodraethu pŵlio 
buddsoddiadau dros yr wyth cronfa bensiwn llywodraeth leol Gymreig yn 
cynnwys Cadeirydd Pwyllgor Pensiynau (neu aelod arall o’r Pwyllgor) o bob 
cronfa.

Mae’r Cydbwyllgorau wedi’u trefnu fel a ganlyn:

11 Mehefin 2018 Caerdydd

25 Medi 2018 Gwynedd (Caernarfon)

Mae cyfarfod 11 Mehefin yn cychwyn am 2:00yp, ond fel arfer, mae’r cyfarfodydd 
yn cael eu cynnal rhwng 10:00yb a 1:00yp, ac mae cyfleusterau gwe-ddarlledu 
ar gael ym mhob lleoliad.

Mae bob cylch o 4 cyfarfod yn cynnwys un cyfarfod yng Nghaerdydd, un cyfarfod 
ym Mhowys, a’r ddau gyfarfod arall yn cael eu cynnal yn y 6 lleoliad arall ar sail 
rota.  Mae’r system hon wedi’i gytuno er mwyn uchafu mynediad rhanddeiliaid i’r 
cyfarfodydd cyhoeddus yma.

Mae Cyngor Sir Gâr, fel awdurdod lletya, yn trefnu cyfarfodydd y Pwyllgor Cyd-
lywodraethu gyda chyfleusterau cyfieithu llawn.

6. ARGYMHELLIAD

Gofynnir i aelodau nodi’r dyddiadau perthnasol ar gyfer y cyfarfodydd ac i 
gynllunio’n briodol.

Tud. 21

